DOGFEN  BOLISI :  CYDRADDOLDEB  CYFLE
Cyflwyniad
Mae’r gymdeithas yr ydym yn rhan ohoni yn llawn amrywiaethau diwylliannol ag ethnig. Dylai’r addysg a gynigwn adlewyrchu yn gydymdeimladol y gwahaniaethau hyn gan gynorthwyo ein plant i’w deall a’u gwerthfawrogi. Dylai pob unigolyn dan ein gofal dderbyn addysg o werth cyfartal o fewn cynllun cyffredinol yr ysgol.

Amcanion
1.
Darparu cyfle cyfartal i bob disgybl, beth bynnag fo’i ryw, ei allu,  ei gefndir diwylliannol ag ethnig.

2.
Sicrhau nad oes unrhyw blentyn yn dioddef rhagfarn ar sail hil, cred, rhyw, iaith, gallu addysgol, safle cymdeithasol nac anabledd.

3. 
Sicrhau fod holl ystod y cwricwlwm  ac holl adnoddau yr ysgol ar gael  i bob disgybl.

4. 
Sicrhau fod agweddau cymdeithasol cadarnhaol yn cael eu meithrin yn  yr ysgol ymhlith plant ag oedolion.  Anogir y plant i gydweithio ac i  ddangos dealltwriaeth o’u cyfrifoldeb tuag at eraill.

5. 
Defnyddio terminoleg briodol wrth drafod a cheisio osgoi creu stereoteipiau.

Canllawiau Cyffredinol
1.
Y Cwricwlwm
Dylid sicrhau fod cwricwlwm eang a chytbwys ar gael a dylid gosod  disgwyliadau cyson uchel ar bob disgybl. Dylai’r tasgau a osodir gyfateb  ag anghenion unigolion a disgwylir i athrawon ymateb i anawsterau yn  gydymdeimladol gan ddangos ymwybyddiaeth o botensial y plentyn. Ceisir  osgoi creu stereoteipiau trwy ddefnydd annoeth o derminoleg. Dysgir y plant mewn dosbarthiadau/grwpiau integredig a cheisir sicrhau fod adnoddau yr  ysgol yn adlewyrchu yr holl amrywiaethau o fewn cymdeithas a’u bod yn  agored i bob unigolyn beth bynnag fo’i hil, ei ryw, ei allu, ei iaith, ei gefndir,  ei grefydd.

2. 
Y Cwricwlwm Cudd
Ceisiwn sicrhau fod y plant yn derbyn negeseuon cadarnhaol o gydraddoldeb. Ceisir osgoi creu gwahaniaethau o ran rhyw yn y tasgau a osodir i blant, e.e. mewn Addysg Gorfforol, Technoleg, Celf; yn nhrefniadaeth y dosbarth a chyfansoddiad grwpiau, wrth rannu dyletswyddau, wrth  gyfeirio plant at fannau ag offer chwarae a gweithio. Sicrheir fod  gweithgareddau allgyrsiol yn agored i bawb. Sicrheir fod dulliau canmol a  cheryddu yn gyffredin i bawb.

Dylid ymateb yn brydlon i unrhyw ymddygiad sy’n dangos diffyg parch neu anfri tuag at eraill e.e. ymosodiad oherwydd hil, galw enwau, jôc hiliol  (Gweler y polisi “Hyrwyddo Ymddygiad Cadarnhaol”).

3.
Ethos
Ceisir creu awyrgylch diogel, ymddiriedus a symbylus ym mhob cwr o’r ysgol ac anogir cydweithrediad, gofal a goddefgarwch rhwng oedolion a phlant a  rhwng plant a’i gilydd.

Rhoddir bri ar gyfraniad pob unigolyn a pherchir ei syniadau a’i farn. 
Gosodir disgwyliadau ymddygiad teg a rhesymol ar y plant, disgwyliadau a fydd yn arwain at ymwybyddiaeth a dealltwriaeth o anghenion a hawliau eraill.

